
Inatsisartut Suleriaasianni § 36 naapertorlugu apeqquteqaat aallaavigalugu ogallisissiaq
imaattoq matumuuna sagqummiuppara:

Atuartuni angajullerni klassinik inuussutissarsiornermi apeqqutini sammisagar-
titsinikkut ilinniartitsisogartalernissaa siunertaralugu Meeqqat atuarfianni peqqussut
allanngortinnegassanersoq pillugu apeqgqutegaat aallaavigalugu ogallittogarnissaanik
siunnersuut.

(Inatsisartunut ilaasortag Ane Hansen, Inuit Atagatigiit)

Meeqqgat atuarfiata pegqussataa nutaaq 2002-mi Inatsisartunit 2003-mi atuuttussanngorlugu
akuersissutiginegarpog.

Naak atuartut, peqqussut ulluinnarni  Atuarfitsialak—-mik taaneqgartartoq malillugu
tamakkiisumik  atuartinnegarsimasut  siulliit 2013-mi aatsaat meeqgat atuarfiannit
naammassisussaagaluartut, tamassumalu kingorna aatsaat sukumiisumik nalilersuinerit
pisinnaagaluartut, piffissap ingerlanerani  isummersuutiginegartartut  nalilersuinerillu
ingerlannegarsimasut tunngavigalugit isumagarsorinarpoq peqqussut, kingullermik 2012-imi
ukiakkut allanngorteqginneqgartoq arlalitsigut iluarsiissutegarfigineqartariagartoq.

Naak Kisitsisit takutikkaluaraat peqgqussutip atuutilernerata kingorna atuartut amer-
lanerujartortut meeqqgat atuarfianni  inaarutaasumik misilitsittalersimasut ilinniartullu
ilinniakkamik ingerlatsisut naammassinnittartullu amerliartortut, nalilersuinerit assigiin-
ngitsut ilaatigut aamma takutippaat inuusuttut ilarpassui meeqgat atuarfiannik
naammassinninnermik kingorna ilinniarfinnut ingerlagginngitsoortartut.

Tamanna arlalinnik assigiinngitsunillu aallavegarluni nassuiarnegarsinnaavoq, soorlu ilaatigut
ukuusunik:

- Nunatsinni ilinniarfiusinnaasut suli  pisariagartitanut  angissutsimikkut ilinniartog-
gortussutsimikkullu naapertuutinngillat

- Hinniartunut inissiat suli pisariagartitanut naapertuutinngillat

- Hinniarfinnut isernissamut piumasagaatit Nunatsinni pissutsinut naapertuutinngillat

- Meeqqgat atuarfiannit inaarutaasumik misilitsinnerni ilinnialernissamut piumasagaatinik
naammassinnissimasannginneq.

Meeqgat atuarfianni maleruagassat allanngortinneqgartarnerini pinngitsoorani atuartitaa-
sussaatitaaneq ukiunit qulingiluaniit ukiunut qulinut sivitsornegarpog. Tamassuma kinguneraa
atuartut tamarmik tunngaviatigut meeqqgat atuarfiannik naammassinneqqaarlutik, tassa
misilitseqgaarlutik naammassisalernerat.

Illuatungaatigullu atuartitaasinnaatitaaneq siornatigut inuusuttup 18-inik ukiogalernissaanut
atuussimasoq ukiuni qulini atuartitaasinnaanermut Killilernegarpoq. Tamassuma ilaatigut
assersuutigalugu  kingunera  angusanik  gaffaassaanissamut  periarfissap  meeqqat

atuarfianniikkunnaarluni  Piareersarfinnut, efterskolinut, sunngiffimmi atuartitsinermut
assigisaannullu nuunnegarnera. Piareersarfiit, efterskolit, hgjskolit ilisimanegartutut tigu-
sinnaasaat killegarmata tamassuma nangillugu malitsigisinnaasarpaa inuusuttorpaaluit
ilinniartitaanikkut ingerlariarfissaarunnerat.

Sagqgqummiussami  siunertaanngilag 11. Kklassitoqgap eqquteqginnegarnissaa. Meeqqat
atuarfianni ilikkagassatut anguniagassat pinngitsoorani atuartitaasinnaatitaanerup iluani
angunegarsinnaasutut iluarsartuussaapput tamannalu immini ajoquteganngilag. Inuilli
assigiinngitsuuvugut ilaallu pilertornerusumik allallu assigiinngitsunik peqqutegarlutik
kigaannerusumik ilikkariartortarput.

Saqgummiussami siunertaavoq atuagarsornikkut sanngiinnerusut unittoortinnagit sumiif-
fimmini pisariagartitatik tunngavigalugit ilinniartitaanernut piareersaataasunik atuar-
tinnegartalernissaat — Piareersarfiit, efterskolit il.il agqusaaggaanngikkaluarlugit. Allatut
ogaatigalugu atuartut ukiut atuarfiusut qulingat uteqqgiinnartassanngilaat  killiffilli
ilinniagagalernissamullu  kissaatit tunngavigalugit atuartitsineq aaqgissornegartassalluni.
Tamanna partiinit allanit ganoq isumaqarfiginegarpa?

Siunnersuummi siunertarineqarportaaq ukiog piumassuseq naapertorlugu meeqgat atuarfianni
atuaqqiffiusoq — inuutissarsiutitigut ilinniartitaanernut  samminerusoq egaatsumik
aaggissuunnegarsinnaasassasoq,  assersuutigalugu  ukiup  ilaanna  pikkorissarnertut
ingerlannegarsinnaassalluni, atuartitsissutit immikkut toggarnegarsinnaassallutik Kiisalu
meeqqgat atuarfiani nalinginnaasumik atuartitsissutaasut avataatigut negeroorutegarto-
garsinnaassalluni soorlu assassornermut, eqqumiitsuliornermut, piniarnermut/aalisarnermut,
garasaasialerinermut, inuttut ineriartornermut il.il tunnganerusinnaassalluni  kiisalu
sunngiffimmi  atuartitsinermi  suliniutinut  Piareersarfinnilu  periarfissanut ataqatigiis-
sarnegarsinnaassalluni.

Paaserusunnarpog ganoq tamanna isummerfiginegarusunnersoq?

Ukiog piumassuseq naapertorlugu meeqqgat atuarfianni atuaqqgiffiusoq aamma sumiiffimmi
suliffeqarfiit piusut ganimut egaatsumik sulegatigalugit suliffinnik misiliinernik — maanna
periarfissaasunit annertunerusunik ilagartinnegarsinnaavoq, assersuutigalugulu atuartut
ilaannut suliffimmi misiliineq atuagarsornermut tapertatut perorsaanikkut aaggissuusinermi
pingaartinnerunegarsinnaalluni.

Kiisalu takorloorneqgarsinnaavoq nunagarfimmiut isorliunerusuniittullu sumiiffitsik giman-
ngikkaluarlugu alimmasissumik atuartitsineq atorlugu ilinniartitsissutini ataasiakkaani
inaarutaasumik misilitsinnissamik siunertagartumik atuartinnegarsinnaaneri.

Naak meeqgqgat atuarfianni atuartitseriaaseq peqqussut malillugu atuartut ataasiakkaat
pisariagartitaat  tunngavigalugu ingerlannegartartussaagaluartogq meeqgat atuarfianni
angusarinegartartut takutippaat tamanna suli tamakkiisumik angunegarsimanngitsoqg.

Aamma pissutsit takutippaat inuusuttorpaaluit ilinniagginnissamut matunneqartartut ilaatigut
meeqgat  atuarfianni  naammaginartumik  atuartinnegartarsimannginnermik  peqqu-
tegarsinnaasumik. Tamanna ilaatigut allamiut ogaasiinik misilitsinnermi angusarinegartartut
uppernarsareerpaat.

Taamaammat ganoq iliuusegartogarsinnaava?
Ogallilluarnissamik kissaassivunga.

